
 

 

Gara Iddoo Aarsaatti – Hojicha Xumuruuf Humnaan Guutamuu 
Guyyaa 10ffaa    NAN DHAQA 

 
“Eenyunan erga? Eenyutus ergaa nuuf dhaqa? jedhu nan dhaga'e; achumaan ani immoo, Kunoo, ani jira, ana ergi! 
nan jedhe.” Isa 6:8 

Waaqefatoonni Dhaqaa 
Eenyutu dhaquu fedha? Kun gaaffii Waaqayyo yeroo inni mul’ata  waaqaa jireenya jijjiiruun qabam Isaayaasiin 
gaafateedha.  Yeroon kun bu’aa dinqisiisaa addaatiin kan guutame ture. Waaqayyo “teessoo dheeraa fi ol ka'aa irra 
taa'ee” (Isaiah 6:1) ture. Yeroo suraafeloonni koochoo ja’a qaban walitti lallabaniis, Qulqulluu! Qulqulluu! 
Qulqulluu dha Waaqayyo gooftaan maccaa guutummaan lafaas ulfina isaatiin guutuu dha in jedhu turan” (Lakk. 
2) jedhanii faarfatan fiixee uffata isaa mana qulqulummaa guutee ture. Yeroo Waaqayyo dubbachuu jalqabe 
buusaan mana qulqulummaa in raafame, aarris mana qulqulummaa guute. Isaayaas “Yommus ani, Wayyoo kaa! 
Ani nama arrabni isaa xuraa'e, namoota arrabni isaanii xuraa'e gidduus kanan jiraadhu waanan ta'eef, iji koos 
Waaqayyoon mootii maccaa waan argeef nan bade! jedhee nan iyye.” Lakk.5. isa hammeessuu in dandeenyaa? 
Waaqayyoon argee kan hin haguugganne eenyu? Isaayaas qulqulummaa fi surraa Waaqayyoon sodaate, garuu 
waaqayyo dinqifannaa keenya qofaadhaaf nutti of hin mul’isu. Ofii isaa mul’isuun Waaqayyoo yeroo baay’ee 
gaaffiidhaan hordofama. Fakkeenyaaf, yeroo Yohannis Phaaximoo lafa galaanaan marfamte keessatti hidhame 
utuu jiruu Mul’ati Yesus Kiristos yeroo isaaf kenname waan akkasitu ta’e. Mul’ati Yohannis waa’ee xumura 
addunyaa fi deebi’uu Kiristos arge kan qoodamuu qabuudha. Haaluma wal fakkaatuun yeroo Waaqayyo 
Isaayaasitti ofii isaa mul’ise ergamaa ergaa jaalalaa fi akeekkachiisaa isaa tamsaasuu barbaadaa ture. Deebiin 
Isaayaas kan barootaa ture: “kunoo ani asan jiraa ana ergi” (Lakk.8).   
 

Tokko tokkoon (Qofaatti) 
Garuu Waaqayyo waan dhaquuf ergaa isaa fudhachuutti isa geessu Isaayaasiif godhe. Yeroo waaqayyo yakka isaa 
irraa fuudhee cubbuu irraa isa qulleesse deebiin Isaayaas ayyaana Waaqayyoof kenne “nan dhaqa” kan jedhu ture  
(Isa. 6:8). Ergama Waaqayyoo fudhachuuf murtoo kan inni godhe yeroo dhuunfaatti  Waaqayyoo wajjin shaakala 
of kennuu keessa turedha. Humni inni namoota keessatti shaakale humna inni dhuunfaatti Waaqayyoo wajjin 
argate ture. Barreessaa dibame, raajii amanamaa, labsituu sodaa hin qabne, ta’uun eenyummaa Isaayaas 
hundumtuu calaqqee eenyummaa isaa isa keessaati. Inni waaqayyoo wajjin iddoo aarsaa irra ture! 

Shaakala kadhannaa keenya guyyaa 10 yeroo xumurru, iddoo aarsaa dhuunfaa keessanii guyyaa guyyaatti irratti 

waaqesitan deebiftanii akka ijaartan kadhannaa keenya.  Maatiin keessan ganamaa fi galgala waaqayyoon 

quunnamuuf kakuu akka galan abdii keenya.  Garuu isa irra caalaa, dhaquuf afeerraa Waaqayyoo akka fudhattaniif 

in kadhanna. Kana gochuudhaan in tuqamtu, warra akka Gooftaa hidhii isaanii tuquuf guutummaatti of kennanitti 

gara maasii haamaa dhaqaa sagalee jedhutu itti dubbatama. Ani immoo isinii wajjin waliingalaa” (Ellen G. White, 

Gospel Workers, p. 23).  

Mee waliin haa kadhannu. 

Yeroo kadhannaa (Daqiiqaa 30-45) 

Sagalee Waaqayyootiin kadhachuu — Isa. 6:8 

“Eenyunan erga? Eenyutus ergaa nuuf dhaqa? jedhu nan dhaga'e; achumaan ani immoo, Kunoo, ani jira, ana ergi! 
nan jedhe”   
“Eenyunan erga  . . . ?” 
Waaqayyo, dhugaadhumatti ati gaaffaii kana gaafachuun kee nuuf ifata. Waamicha si tajaajiluu fi waa’ee kee 
labsuu nuyi hin dhageenye. Waangeelaan biyya lafaa bira ga’uun hojii hin danda’amne nutti fakaatee miira 
kanaan mo’amna.Yeroo kan biraa jireenya mataa keenyaaf, ajandaa fi fedhii ofii keenyaaf hojiin nutti baay’aata. 
Yaa Gooftaa in gaddina. Dhiifama nuuf godhii iddoo waynii keetti dhimma nutti ba’I si kadhannaa. Ameen. 
“Kunoo, ani jira!” 
Miidhagaa Yesus, ati in waamte, amma ani deebii siif nan kenna. Kunoo ani asan jira. Waanan siif fidu baay’ee 
hin qabu, garuu ati cina koo jiraachuun waan ani beekuu barbaadu hunda ta’uu isaa beekuudhaan, warra ergituuf 
hojii Yesusiin hojjechuu in dandeessa. Kanaaf, Gooftaa ani kunooti, nama/dubartii/mucaa kana fudhadhuuti karaa 
jireenya kootii ofii kee ulfeessi. Ameen. 
“Ana ergi” 
Waaqayyo, kaayyoon jireenya keenyaa amala jaalala kee biyya lafaatti mul’isu akka ta’e in hubanna. Adaraa gara 
diree ergama keetti nu ergi. Sochii hafuura keetii arguu akka dandeenyutti bakka itti hojjechaa jirtu nutti argisiisi. 
Yaada keenyaa fi projektii keenya, michummaa fi yaalii ergama keenyaa ati qajeelchi. Nuyi siif ibsuu barbaannaa 
Yesus na ergi. Ani nan dhaqaa! Ameen. 
Yaada kadhannaa Dabalataa  

Galataa fi Hooqubaa:  Eebba isaa addaaf galata dhi’eessaa, Gaarummaa isaafis hooqubaa kennaa.                                                                                                                                                                   

Cubbuu himachuu: dhuunfaatti cubbuu himachuuf daqiiqaa muraasa fudhadhaa, dhiifama isaafis Waaqayyoon 

galateefadhaa. 

Qajeelfama: Qom – qabaa fi murtoo yeroo keessa jirtaniif ogummaa akka isiniif kennuuf Waaqayyoon gaafadhaa. 

Waldaa keenya: fedhii waldaa naannoo fi waldaa addunyaaf kadhadhaa. 

Gaaffii naannoo: Fedhii yeroo miseensota waldaa, kan maatii fi hollaaf kadhadhaa. 

Dhageefadhaa Deebi kennaa: sagalee Waaqayyoo dhageefachuu fi galataan yookiin faarfannaan deebii kennuuf 

yeroo fudhadhaa.  

Yaada Faarfannaa 

Faarfannaa WAGT: iddoo ati akkan dhaqu barbaaddu nan dhaqa (#573); Jireenya koo fudhadhu, akkasuma haa 

ta’u (#330); kunoo ani isinan erga (#578); Yesusiif dhaabbadhu (#618); 

Faarafannaa biraa: Abba, ani sin jajjadha; Dabarsi; Ifa koo ishee xiqqoo; Garba keen na godhadhu. 
 


